
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
একেই কি বলে সভ্যতা?



জেবে টাকা রাখিয়া চৌকীদারের প্রতি) ওয়েল্ দেন্, হাম্ ডেক্টা ওস্কা কুচ্ কসুর নেই, ওস্কো ছোড় ডেও।

 বাবাজী। (সোল্লাসে) জয় মহাপ্রভু।

 চৌকী। (বাবাজীর প্রতি জনান্তিকে) তোম্ হামকো তো কুচ্ দিয়া নেহি—আচ্ছা যাও, চলা যাও।

 বাবাজী। না দাদা, আমি একবার জ্ঞানতরঙ্গিণী সভায় যাব।

 চৌকী। হাঁ হাঁ, ঐ বাড়ীমে—ও বড়া মজাকি জাগ্গা হেয়।

 সার। ডেকো চোকীডার, রোপেয়াকা বাট্—(ওষ্ঠে অঙ্গুলি প্রদান)।

 চোকী। যো হুকুম, খাবিন্।

 সার। মম্! ইজ দি ওয়ার্ড, মাই বয়। আবি চলো।


[সারজন ও চৌকীদারের প্রস্থান।

 বাবাজী। রাধেকষ্ণ! আঃ বাঁচলেম্, আজ্ কি কুলগ্নেই বাড়ী থেকে বের্য়েছিলেম। ভাগ্যে টাকা কটা সঙ্গে ছিল, আর সারজন্ বেটারও হাতপাতা রোগ আছে, তাই রক্ষে—নইলে আজ্কে কি হাজতেই থাক্তে হতো, না কি হতো, কিছু বলা যায়না।



(হোটেল্ বাক্স লইয়া দুই জন মুটীয়ার প্রবেশ।)




 এ আবার কি? রাধেকৃষ্ণ—কি দুর্গন্ধ! এ বেটারা এখানে কি আন্ছে? (অন্তে অবস্থিতি।)

 প্রথম। ইঃ, আজ্ যে কত চিজ্ পেটিয়েচে তার হিসাব নাই, মোর গর্দান্টা যেন বেঁকে যাচ্চে।

 দ্বিতীয়। দেখ্ মামু, এই হেঁদু বেটারাই দুনিয়াদারির মজা করে ন্যেলে। বেটারগো কি আরামের দীন, ভাই।

 প্রথম। মর বেকুফ্ ও হারাম্খোর বেটারগো কি আর দীন আছে? ওরা না মানে আল্লা, না মানে দ্যেবতা।

		 এই পাতা শেষ সম্পাদিত হয়েছে ২০:৩৩টার সময়, ১২ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

